
НЕГИЗДЕМЕ-МААЛЫМКАТ

1. Максаты жана милдеттери
Кыргыз Республикасынын Министрлер Кабинетинин 2022-жылдын 12-августундагы № 447 «Кыргыз Республикасынын Салык кодексинин 297- жана 353-беренелерин ишке ашыруу чаралары жөнүндө» токтомуна өзгөртүүлөрдү киргизүү тууралуу Кыргыз Республикасынын Министрлер Кабинетинин токтомунун долбоорунун максаты жана милдети, жогоруда аталган токтомду Кыргыз Республикасынын Салык кодексине ылайык келтирүү болуп саналат.
Бул өзгөртүүлөр аркылуу жер казынасын пайдалануу укугун салык салууда пайда болгон боштукту жоюу каралууда, тактап айтканда, сейрек кездешүүчү элементтерден турган айрым пайдалуу кен байлыктарына карата бонус ставкаларынын жоктугуна байланыштуу. 
2. Баяндоо бөлүгү
Кыргыз Республикасынын Президентинин 2024-жылдын 22-январындагы №5, “Кыргыз Республикасынын экономикасын динамикалуу өнүктүрүү үчүн полиметаллдарды жана сейрек кездешүүчү элементтерди казып алуу боюнча Улуттук долбоорду ишке ашыруу жөнүндө Жарлыгын ишке ашыруу максатында”, Кыргыз Республикасынын Министрлер Кабинетинин 2024-жылдын 20-мартындагы №106-р буйругу менен иш-чаралар планы бекитилди.
Иш-чаралар планынын 1-пунктуна ылайык, Кызыл-Омпол кендеринде заманбап геологиялык жана геофизикалык ыкмаларды колдонуу менен полиметаллдардын жана сейрек кездешүүчү металлдардын потенциалдуу кендерин комплекстүү изилдөөлөрдү жүргүзүү зарыл, тапшырманын жооптуу аткаруучусу “Кыргызалтын” ААКсы болуп саналат.
“Кыргызалтын”ААКнун 2024-жылдын 30-июлундагы № 458-р буйругунун негизинде Кызыл-Омполь аянтындагы торий жана уранды геологиялык чалгындоо иштерин жүргүзүү максатында жер казынасын пайдалануу укугуна № 7543 МР жана № 7542 МЕ Таш-Булак участогунда титаномагнетит, цирконий, фосфор, торий жана уранды иштетүү максатында жер казынасын пайдалануу укугуна лицензиялары алынган.
Жер казынасын пайдалануу укугуна салык салууда боштукту жоюу жана сейрек кездешүүчү элементтердин айрым пайдалуу кендерине бонустук ставкалардын жок болгондугу үчүн, 2022-жылдын 12-августундагы №447 “Салык кодексинин 297 жана 353-статьяларын ишке ашыруу боюнча чаралар жөнүндө” Кыргыз Республикасынын Министрлер Кабинетинин токтомуна, Кыргыз Республикасынын Жаратылыш ресурстары, экология жана техникалык көзөмөл министрлиги белгиленген тартипте өзгөртүүлөрдү киргизүү жөнүндө токтомдун долбоорун демилгеленип чыккан.
3.Болушу мүмкүн болгон социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору
Кыргыз Республикасынын Министрлер Кабинетинин токтомунун бул долбоорун кабыл алуу терс социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт.
4. Коомдук талкуунун жыйынтыктары жөнүндө маалымат
Бул долбоор коомдук талкууну өткөрүү процедурасын талап кылбайт.
5.Долбоордун мыйзамдарга шайкештигин талдоо
Сунушталган токтомдун долбоору колдонуудагы мыйзамдардын ченемдерине, ошондой эле Кыргыз Республикасы катышуучусу болуп саналган, белгиленген тартипте күчүнө кирген эл аралык келишимдерге каршы келбейт.
6.Каржылоо зарылдыгы жөнүндө маалымат
Бул токтомдун долбоорун кабыл алуу республикалык бюджеттен кошумча финансылык чыгымдарга алып келбейт.
7.Регулятивдик таасирди талдоо жөнүндө маалымат
Сунушталган токтомдун долбоору регулятивдик таасирди талдоону талап кылбайт, анткени ишкердик ишти жөнгө салууга багытталган эмес.


Министр								М.А. Машиев


